
«СҰРАНЫС ҚАТАҢ БОЛАДЫ»
Президент Қасым-Жомарт Тоқаевтың төраға-

лығымен 1 сәуірде су тасқынына қарсы іс-шара-
ларды үйлестіру және су тасқыны кезеңінің сал-
дарын жою жөніндегі республикалық штабтың 
отырысы өтті. 

Мемлекет басшысы өз сөзінде 2024 жылғы су 
тасқыны 2012 және 2017 жылдардағы су тасқы-
нынан асып түскеніне тоқталды. Бұл – соңғы отыз 
жылда болған ең ірі тасқын. 

Одан бөлек, Қасым-Жомарт Кемелұлы Үкімет 
бекіткен Су ресурстарын басқару жүйесін да-
мытудың 2030 жылға дейінгі тұжырымдамасын 
сынға алды. Айтуынша, тұжырымдаманы жүзеге 
асыру жөніндегі іс-қимыл жоспары декларативтік 
сипатқа ие. Құжат су тасқыны салдарынан бола-
тын шығынның алдын алу және азайту мәселесін 
кешенді түрде шешуге мүмкіндік бермейді. Сон-

● МЕЗГІЛ МӘСЕЛЕСІ 

«Тасқын су, сенде бір мін бар...»
Облыс аумағында қарғын судан келетін қауіп әлі сейілген жоқ. Төтенше жағдайлар де-

партаментінің мәлімдеуінше, су астында 40 үй қалған. Олардың барлығы төтенше жағдай 
жарияланған Шет ауданында тіркелді. Одан бөлек, өңірде су басып және шайып кеткен авто-
жолдарының бес учаскесі әлі де болса жабық. Жергілікті атқарушы орган, төтенше жағдайлар 
департаменті мен полиция қызметтері барын салып, әрекет етуде. 

Салтанат ІЛИЯШ,
«Ortalyq Qazaqstan»

дықтан, тұжырымдаманы қайта қарау жөнінде 
міндет жүктелді.

– Құзырлы мекемелер, яғни әкімдіктер, Тө-
тенше жағдайлар министрлігі, Су ресурстары 
министрлігі бірлесіп жұмыс жасамайды. Жауап-
кершілік алудан қашады. Жұмысты бір-біріне сіл-
теп отырады. Жағдай осылай жалғасатын болса, 
тиісті қызметкерлерді лауазымынан босату қажет. 
Ең басты критерий – мемлекеттік қызметшілердің 
тиімділігі. Мемлекеттік органдар және әкімдіктер 
арасында нақты әрі тұрақты байланыс алгоритмі 
жоқ. Тиісті министрлік еліміздің табиғи апаттарға 
дайындығын қадағалап отыруы қажет. Бұл – ми-
нистрліктің негізгі мақсаты. Осы мәселеге баса 
назар аудару керек. Министрлік гидротехникалық 
және басқа да маңызды нысандардың жағдайын 
тексеріп, шынайы мәлімет беріп отыруға тиіс, – 
деді Қасым-Жомарт Тоқаев. 

Президент су тасқынына қарсы күрес мәсе-
лесінде халықаралық тәжірибеге назар аударуға 
және басқа елдердің су тасқынымен қалай күре-

сетінін мұқият зерттеуге шақырды.
Отырыс барысында Қасым-Жомарт Тоқаев 

Қазақстанда су ресурстары және ирригация бой-
ынша техникалық мамандар жетіспейтінін атап 
өтті. Үкіметке бұл мәселе бойынша жедел шешім 
қабылдау тапсырылды.

– Тағы да қайталаймын. Барлық шенеуніктер 
су тасқынының алдын алуға тікелей жауапты бо-
луы керек. Үкімет алдында жұмыс өте көп. Сұра-
ныс қатаң болады, – деп түйіндеді сөзін Прези-
дент.

ТАСҚЫН ҚАТАҢ БАҚЫЛАУДА
Жергілікті ауқымдағы табиғи сипаттағы тө-

тенше жағдай жарияланған Шет ауданының 
Қайрақты, Ақсу, Красная Поляна, Деріпсал елді 
мекендерінде 292 адам эвакуацияланды. Оның 
114-і – бала. Эвакуацияланғандар қауіпсіз жерлер-
де, қауіп-қатер мен су деңгейі төмендеген уақыт-
та тұрғындарды тұрғылықты жерлеріне қайтару 
мәселесі қарастырылады.

Төтенше жағдайлар департаментінің 
мәліметінше, гидротехникалық құрылыстар штат-
тық режимде жұмыс істейді. Ал, толып кетуді бол-
дырмас үшін су шығару жұмыстары жүргізіледі. 

Облыстағы Самарқанд, Ынтымақ, Шеру-
бай-Нұра сияқты ірі су қоймаларынан төгін-
ділердің ұлғаюына байланысты су төгетін жерден 
төмен орналасқан Абай, Бұқар жырау және Нұра 
аудандарының 28 елді мекендерінде біліктерді 
нығайту және құм толтырылған қаптарды төсеу 
бойынша іс-шаралар жүргізілуде. Тәулігіне бар-
лығы 5190 қапшық төселіп, 13500 текше метр су 
сорылды. 

Нұра ауданындағы Нұра ауылының Құндыз-
ды өзенінің үш учаскесінде мұз кептелістерінің 
алдын алу мақсатында ауданы 8000 шаршы метр 
аумақта мұз жару жұмыстары жүргізіледі. Одан 
бөлек, мұз кептелістерінің алдын алу мақсатын-
да Осакаров ауданының Николаев ауылындағы 
Сабырқожа өзенінде мұзды ұсақтау жұмыстары 
жүргізіледі.

ЖОЛ УЧАСКЕЛЕРІ ЖАБЫҚ
Жол төсемінің шайылып кетуіне және еріген 

сулардың жол бөлігі арқылы төгілуіне байланы-
сты республикалық автожолдардың екі учаскесі, 
облыстық және жергілікті маңызы бар бір учаскесі 
жабық күйінде қалып отыр.

Ақтоғай ауданында «Ақтоғай-Нұркен» жолы-
ның 57 шақырымында еріген су ені 6 метр, те-
реңдігі 2 метр жол төсемін шайып кеткен. Жол 
учаскесі жабылды, Ақтоғай кенті арқылы балама-
лы жол бар.

←2-бет

Тұжырымдамаға сәйкес Қордың негізгі мақсаттарының 
бірі – төтенше жағдайлар кезінде зардап шеккен халыққа 
көмек көрсету. Осыған байланысты Қор Қазақстанның бірқа-
тар өңірлерінде жалпы сомасы 5 млрд. теңгеге су тасқыны 
салдарынан қираған үйлерді қалпына келтіруге қолдау көр-
сетпек. 

Жергілікті атқарушы органдардың объективті тексеріс 
жүргізуі және тиісті сараптама ұйымдарының тұрғын үйді 
жарамсыз деп тану фактісі тіркелген жағдайда ғана Қордан 
қаржы бөлінеді. 

Қор растау құжаттарын қабылдағаннан кейін тиісті ішкі 
шешім бекіту рәсімдерін жүргізеді.

Қор 2022 жылдың сәуір айында Батыс Қазақстан облысы-
ның Қаратөбе ауданында көрсетілген қайырымдылық көмек 
тәжірибесіне сүйенбек. Мамандар бөлінген қаражатқа елді 
мекендерде 200 үй салуға болады деп пайымдап отыр. 

«Қазақстан халқына» қорының төрағасы Болат Жәмі-
шев ел Президенті Қасым-Жомарт Тоқаев пен Қазақстан 
Үкіметінің су тасқыны жағдайын тұрақтандыруға бағыт-
талған барлық шараларын қолдайтынын жеткізді. 

Сурет облыстың ТЖД-нен

Қордан
қолдау болады

«Қазақстан халқына» қоғамдық қоры су тасқы-
нынан зардап шеккен ауылдарға көмек көрсетеді. Бұл 
туралы қор төрағасы Болат Жәмішев пен су тасқы-
нына қарсы іс-шараларды үйлестіру және су тасқы-
ны кезеңінің салдарын жою жөніндегі республикалық 
штабтың төрағасы Олжас Бектеновтің кездесуінде ай-
тылды. 

Ерік НАРЫН,
«Ortalyq Qazaqstan»

Роботтар шеруі мәреге жетті

Техникалық шығармашылық пен жаңа тех-
нологиялардың жарысатын ауқымды форумға 
Қазақстан, Өзбекстан, Қырғызстан, Әзірбайжан 
және Ресейден 350-ге жуық команда қатысты. 
Ұйымдас тырушылардың айтуынша, біліктілік 
іріктеуіне биыл 1800-ге жуық команда қатысып, 
финалда өнер көрсету құқығын әрбір бесінші 
команда ғана алған. Оның қатарында үздік ауыл-
дық тірек мектептері де бар. Екі күн ішінде жас 
робототехниктер 15 санат бойынша жарысты. Бұл 
орайда білім басқармасы мамандары Мемлекет 
басшысының тікелей қолдауымен ІТ, робототех-
ника саласына мән беріліп, қолдау көрсетіліп жүр-
генін тілге тиек етті. Президент  «Digital Bridge» 
халықаралық фестивалінде IT-саланы дамыту ин-
новациялар үшін жаңа мүмкіндіктер мен сын-те-
геуріндерді ашатынын атаған.

– Қазақстан осы үрдістен тыс қалмауы керек. 
Бұл – заман талабы. Сондықтан, біз қазір озық 
технологияны дамытуға айрықша назар аударып 
отырмыз. Қазіргі міндет – еліміздегі ІТ-маман-
дардың, сарапшылардың, ғалымдардың басын 
қосып, олардың күш-жігерін тиімді пайдалану. 
Сондай-ақ, халықаралық серіктестердің зор мүм-
кіндіктерін еліміздің кәдесіне жарату. Сонымен 
қатар тағы бір маңызды мәселеге назар аударған 
жөн. Бүгінде адамның ақыл-ойынан машина, яғни 
технология үстем болатын заман орнығуда, – де-
ген болатын Мемлекет басшысы. 

Қасым-Жомарт Тоқаев цифрлық инфрақұрылымды дәйекті дамыту маңызды екеніне 
назар аударып отыр. Мемлекет басшысы озық IT-инфрақұрылым цифрлық индустриядағы 
келешек прогреске, атап айтқанда, жасанды интеллектінің дамуына негіз қалайды деп са-
найды. Оған қоса, Президент автоматтандыру және жасанды интеллектінің одан әрі дамуы 
жаһандағы еңбек нарығын түбегейлі өзгертетінін де атады. Адам еңбегі трансформацияға 
ұшырап, мүлдем жаңа кәсіби дағдыларға сұраныс пайда болады. Сондықтан, жас өрендерді 
озық IT-инфрақұрылымы бар дағдыларға мектептен баулу қажет.

 IT саласына қызыққан 4-тен 18 жасқа дейінгі өрендер басын қосқан халықаралық фести-
вальдің бас жүлдесі қарағандылықтардың еншісіне бұйырды. 

Қазіргі Көкпекті, бұрынғы 
Солонички станциясының 
тұрғыны Алена Степанова 
аталған елдімекенді Қараған-
ды құрамына кіргізу туралы 
сұрақпен келіпті. Оның жауабы 
да дайын. Атап айтар болсақ, 
елдімекенді қала құрамына қосу 
туралы жоба Əділет министрлі-
гіне жіберілген. 

Одан бөлек, тұрғындарды 
мазалайтын мəселенің дені – 

● ҚАБЫЛДАУ

Бұқара базынасы 
билік бақылауында

Кеше аймақ басшысы Ермағанбет Бөлекпаев тұрғын-
дарды жеке сұрақтарымен қабылдады. Бас-аяғы үш сағатқа 
созылған қабылдау барысында облыс əкімі  бұқара мəселе-
лерін дереу шешуге тырысты. Қала жəне аудан əкімдері, бей-
інді ведомстволардың басшыларымен бірге өткен қабылдау 
кезінде бірде-бір проблема назардан тыс қалған жоқ. Бəрі де 
оң шешім шыққанға дейін бақылауға алынады. Қараған-
дылықтар аймақ басшысымен онлайн жəне офлайн формат-
та тілдесті. Кездесу облыс орталығының Оңтүстік-Шығыс 
бөлігіндегі жаңа диалог орталығында өтті. 

Салтанат ІЛИЯШ,
«Ortalyq Qazaqstan»

тұрғын үй-коммуналдық шару-
ашылыққа қатысты.

Ермағанбет Қабдулаұлы 
кездесу барысында «Сұрыптау -
Көкпекті» жолын жарықтанды-
ру жəне жөндеу жүргізу мəсе-
лесін шешуге уəде берді. 

Ал, Қарағанды қаласының 
əкімі Мейрам Қожухов қоқысты 
шығаруға көмектесуі тиіс.

– Біз станциямыздың ау-
мақтық-əкімшілік мəселесін 
ұзақ уақыт шеше алмай келеміз. 
Аумақтық жағынан біз Бұқар 
жырау ауданына, əкімшілік 
жағынан Қарағанды Əлихан 
Бөкейхан атындағы ауданға қа-
радық. Енді құжаттар дайын 
жəне Үкіметтің қарауында екені 
түсінікті. Бұл мəселе жақын 
арада шешіледі деп үмітте-
немін. Тұрғын үй-коммуналдық 
шаруашылыққа қатысты да бі-
раз мəселені шешуге уəде берді, 
– дейді Көкпекті станциясын-
дағы Кенттік кеңес төрағасы 

– Қадірменді, Вилен мыр-
за. Сіз қоғамда болып жатқан 
құбылыс атаулысына өздігі-
нен мəн беріп жүрген санаулы 
тұлғалардың қатарынансыз. 
Əр пікіріңіз оқырманға тежеу-
сіз жетіп, тиісінше ой тұжы-
руына сеп. Ендеше Қазақстан 
Республикасының Президенті 
Қасым-Жомарт Тоқаевтың қа-
тысуымен Атырау атырабын-
да өткен Ұлттық Құрылтай-
дың негізгі месседждеріне бірге 
үңіліп көрсек...

– Өзім һақындағы жылы лебіз-
іңізге алғыс айтамын. Алдымен 
ұлық шараның мəртебесі һақын-

● ҚҰРЫЛТАЙ – 2024

Вилен МОЛОТОВ-ЛУЧАНСКИЙ:

Құрылтай кейстері – 
мемлекеттің даму кескіндемесі

Ортақ мақсатқа ұйысқан ұлт ешқашан ұтылмайтынын Мем-
лекет басшысы Қасым-Жомарт Тоқаев ұдайы сөзімен де, ісімен 
де дəйектеп келеді. Естір құлаққа есті сөз айтылған Ұлт жиыны 
Ұлттық Құрылтай турасында пікірлер легі толассыз. Осы орай-
да əйгілі ғалым əрі ұстаз, медицина ғылымдарының докторы, 
профессор Вилен Борисович Молотов-Лучанскиймен сұхбат 
құрғанды жөн санадық. 

жайлап қарасақ, Құрылтайға дейін 
де қыруар жұмыс еңсерілген. 

– Сөз басы Бірлік деген қаси-
етті ұғымнан бастау алған еді...  

– Дұрыс аңғардыңыз. Прези-
дент Қасым-Жомарт Кемелұлы-
ның  Ұлттық Құрылтай отыры-
сында сөйлеген сөзінде зиялы 
қауымның ымыра-бірлігі туралы 
өте құнды ой айтылды. «Бұл істе 
зиялы қауым айрықша рөл атқа-
рады. Əсіресе, елге сөзі өтетін аға 
буынның орны бөлек. Олар – қа-
зақтың қаймағы, ұлттың мақта-
нышы. Елдің тұтастығы зиялы 
қауымның бірлігінен басталады. 
Яғни, алдымен ел ағаларының 

да ой өрбіткен абзал. Ұлттық 
Құрылтай – бұл жалпыұлттық 
диалог алаңы деп бағамдаймыз. 
Яғни, біртұтас Қазақстан халқын 
біріктіре алатын бірегей плат-
форма. Құрылтайдың бас мұраты 
да – осы. Біздің ойымызша, мұн-
да қатысқан құрам да – межелі 
уақытынан бұрын алдын ала елек-
тен өткен кіл үздіктер. Мəселен, 
барлық аймақтың өкілдері мен 
қоғамдық пікір көшбасшыла-
рын ескеру қажет болды. Бұған 
саясаттанушы, сарапшылар қа-
уымдастығы, əлеуметтанушылар, 
мемлекеттік орган қызметкерлері, 
депутаттар, азаматтық қоғамның 
өкілдерін қосалық. Бұл арада біз 
тек саяси партиялар туралы айтып 
отырған жоқпыз,  Ұлттық Құрыл-
тайдың құрамында үкіметтік емес 
сектордың да мүшелері  бар. Ба-

арасында ауызбіршілік болуы ке-
рек. Олар ұрпаққа өнеге болатын 
кесек əңгіме айтуы қажет», – деген 
ордалы ойы көзі қарақты адамға 
көп нəрседен хабар береді. Расын-
да ел бірлігі қоғамының шамшы-
рағы болған кемел тұлғалардың 
өзара ынтымағынан бастау алады. 
Толық қолдайтын негізгі ұстын-
ның бірі. Ойшылдарымыз, сурет-
шілеріміздің, жазушыларымыз 
бен ақындарымыздың есіл еңбегін 
құрметтеуді үйрену, шығармашыл 
жанның жарқын жолына ілтипат 
көрсету, бұқара тарапына себіл-
ген  жақсылық дəнін көре білу  
жəне лайықты бағалау – өлкесін 
риясыз сүйетін нағыз азаматтың 
айрықша қасиеті! Үйренуді де 
үйрену керек шығар алдымен. 
Өйткені, құбылғыдай құбылған 
жаһандық формация адам сана-

сын сең көшіргендей қылатыны 
да жасырын емес.  Тек осындай 
мемлекетшіл позициядан  сіз бен 
біз талантты жастардың бойында 
отаншылдық сезімін қалыптасты-
ра аламыз. 

– Ұлттық Құрылтай өкілдері 
өткір əлеуметтік мəселелер бой-
ынша заң жобаларын əзірлеуге 
немесе қабылдауға қалай əсер 
етеді? Пікір қоса кетсеңіз...

– Ұлттық Құрылтайдың бірін-
ші отырысынан бастап, талқы 
таразысына тартылған кез келген 
одағай мəселенің өзі тұжырымда-
лып құжатқа айналып отырды. Бұл 
механизмнің мəні терең. Кейінше 
қордаланған сауал-сұрақтардың 
дені Парламент қабырғасында 
жіті қарастырылып, оң, яки, теріс 
жауабын алады. Ұлттық Құрыл-
тай өкілдері өткір əлеуметтік 
мəселелер бойынша заңнамалық 
базаны қалыптастыруда маңызды 
рөл атқарады. Мұны терістей ал-

маймыз. Яғни, əр түрлі қоғамдық 
топтар мен ұйымдар мүшелері əл-
дебір заң жобасын  əзірлеу кезінде 
көптеген пікірлер мен мүдделерді 
ескеруге сөзсіз мүмкіндік береді. 
Мысал ретінде, біршама əлеумет-
тік маңызды жобаларды алалық,  
соның ішінде отбасылық-тұр-
мыстық зорлық-зомбылық, вейп 
атаулысына  тыйым салу, лудо-
мания мен нашақорлыққа қарсы 
іс-қимыл мəселелері бойынша заң 
жобаларын дайындау «Құрылтай 
қағидатымен» іске асуда. Атап 
айтқанда, Ұлттық Құрылтай өкіл-
дері отбасындағы зорлық-зом-
былық үшін жазаны қатаңдатуға 
жəне құрбандарды қорғау тетік-
терін жақсартуға бағытталған 
заңнамаға өзгерістер енгізу ту-
ралы ұтымды ұсыныстар айт-
ты. Нашақорлық мəселесінде де 

есірткіні заңсыз таратқаны үшін 
жазаны қатаңдату жəне оңалту 
бағдарламаларын құру туралы 
нақты ұстаным қарас тырылды. 

– Ұлттық Құрылтай өкілдері 
мен азаматтық қоғам арасын-
дағы қарым-қатынас қандай 
тетік  арқасында жүзеге асады? 
Қазақстандықтар ондағы ай-
тылған идеяларды  іске асыру 
туралы мəліметті қайдан алады? 

– Ұлттық Құрылтай мен аза-
маттық қоғам арасындағы байла-
ныс кең спектрді қамтитындай.  
Азаматтардың ұсыныстарын жи-
нау үшін əртүрлі форматтар қол-
данылады. Олардың қатарында 
«Quryltai» мобильді қосымшасын 
атап өтуге болады. Республикалық 
арналарда түрлі арнаулы бағдар-
ламалар барын өзіңіз жақсы түсі-
несіз. Бұл арада сіздің сауалыңыз 
маған емес өзіңізге арналатын-
дай. Өйткені, түсіндіру амалдары 
бұқаралық ақпарат құралдарының 
қарымына тікелей байланысты. 
Бұдан бөлек, түрлі деңгейлер-
де маңызды мəселелер бойынша 
шешімдер əзірлейтін жұмыс топ-
тары құрылған. Ұлттық Құрыл-
тайда қабылданған есептерді 
жариялай отырып, қызметтің 
ашықтығына ұмтылады. Мұның 
бəрі азаматтарды шешім қабылдау 
процесіне тарту үшін  қажет. Ал 
бұл өз кезегінде қос тараптың да 
тиімді жəне ашық өзара іс-қимыл 
орнатуына игі ықпал етеді. 

– Құрылтай кейстерін сарап-
қа салған тұлға ретінде, қандай 
тұжырым жасайсыз?

– Қазақстан Президенті Қа-
сым-Жомарт Тоқаевтың бастама-
сымен  іске асып жатқан реформа-
лар туралы ой қорытқанда бірнеше 
негізгі аспектілерді ескеру қажет 
сынды. Біріншіден, халықтың  
əл-ауқатының тұрақты өсуі мен 
əділ бөлінуін қамтамасыз ету 
үшін экономиканы, қоғамды жəне 
саяси жүйені жан-жақты дамы-
туға ұмтылыс бар. Екіншіден, кез 
келген формацияның заңдылығы 
мен тиімділігіне кепілдік беру 
үшін кең қоғамдық келісім ауадай 
қажет. Ұлттық Құрылтай кейстері 
– мемлекет дамуының кескінде-
месі. Үшінші аспект –  азаматтық 
қоғам институттарын, құқықтық 
мемлекет пен демократиялық про-
цестерді нығайту – қазіргі əлемнің 
сын-қатерлеріне тиімді жауап бере 
алатын ашық қоғамның алғы-
шарты іспеттес. Ақырында, кез 
келген тың бастаманың сəттілігі  
т ұрақты саяси көшбасшылықты, 
сондай-ақ,  мемлекеттік орган-
дар, қоғамдық ұйымдар мен жеке 
сектор арасындағы белсенді өзара 
əрекеттесуді талап етеді.

– Салиқалы сараптамаңыз 
бен сындарлы пікіріңізге рах-
мет! 

Сұхбаттасқан
Ерқанат КЕҢЕСБЕКҰЛЫ, 

«Ortalyq Qazaqstan»

дағдыларын қалыптастыруға 
арналған.

Бұл бағытта зертхана қыз-
меткерлері емтихандар мен тре-
нингтер өткізуге, мектеп пси-
хологтарымен жəне денсаулық 
орталықтары мен емханалар-
дың психологтарымен жұмыс 
істеуге дайын.

Ермағанбет Бөлекпаев бұл 
ұсынысқа қызығушылық та-
нытып, қолдау көрсетуге уəде 
берді. Ол интернетке тəуел-
ділік пен лудомания қазіргі 
қоғамның қасіреті екенін атап 
өтті.

– Бүгінде бұл аса күрделі 
проблеманы шешу үшін əрекет 
ету керек. Егер сіздің жобаңыз 
көмектесе алса, құба-құп. Біз 
қолдау көрсетеміз, – деді облыс 
əкімі.

Суретті түсірген 
Жангелді ƏБДІҒАЛЫМ

Алена Степанова.
Академик Е.Бөкетов атын-

дағы ҚарУ жанындағы Əле-
уметтік-психологиялық зерт-
хананың басшысы Мəдина 
Өмірқұлова өңір басшысына 
проблемамен емес, ұсыныспен 
келді. Оның «Цифрлық транс-
формация жағдайындағы қа-
зақстандық қоғам: перспекти-
валар мен тəуекелдер» атты 
жобасы адамдарға гаджет-
термен жұмыс істеу жəне ин-
тернетті қауіпсіз пайдалану 
кезінде денсаулықты сақтау 

Атап айтқанда, шахталар-
да қызметкерлер мен техника-
ның қозғалысына мониторинг 
жүргізу, қауіпті аймақтардағы 
кеншілердің орналасқан жерін 
қадағалау, адамдардың құлау 
немесе қозғалмау жағдайларын 
анықтау, газ датчиктерін бақы-
лау, сейсмомониторинг жүргі-
зу жəне барлық шахталардың 
орталық диспетчерлік жүйесін 
басқару, оның ішінде диспетчер-
мен жедел байланысу қарасты-
рылады.

Qarmet шахталарды 
цифрландырады

(Соңы. Басы 1-бетте)

Ал, Қарқаралы ауданында, 
«Егіндібұлақ-Қоянды-Бүркітті» 
жолының 67 шақырымында ері-
ген қар суының қарқынды түсуіне 
байланысты жол төсемі шайылды. 
Шайылып кеткен жердің ені – 10 
метр, тереңдігі – 20 сантиметр. 
Жол учаскесі жабық.

«Шет ауданы, «Ақой-     С.Сей-
фуллин-Ақсу-Аюлы- Ақтоғай-
Балқаш» облыстық маңыздағы 
автожолдың 134 шақырымында 
қардың еруі нəтижесінде жол бой-
ынан су асып кетті (ені – 200 м, те-
реңдігі – 30 см). Жолдың бұл бөлі-
гі жабық, облыстық жол арқылы 
баламалы бағыт бар. Шет ауданы, 
Нұраталды ауылдық округі, Шопа 
ауылына кіреберіс жолында қар 
еріп, Шерубай-Нұра өзені дең-
гейінің көтерілуі нəтижесінде су 
тасқыны (ені – 300 м, тереңдігі – 
20 см) орын алды. Шопа ауылы-
на жол жүру шектелген», – деген 
хабар таратты облыстық төтенше 
жағдайлар департаменті.

Бұқар жырау ауданында «Қа-
рағанды-Аягөз-Бұғаз» автожо-
лының 44 шақырымында еріген 

«Тасқын су, сенде бір мін бар...» 

судың қарқынды түсуіне байланы-
сты су толып, жолды шайып кет-
ті. Ұзындығы – 300 метр, ені – 40 
метр, тереңдігі – 15 сантиметр. 
Қозғалыс Қарағанды қаласынан 
Бастау кентіне дейін шектелген.

– Аталған тас жолдарда төтен-
ше жағдайлар департаменті мен 
полиция қызметкерлері жолдарды 
жабу жəне қауіпсіздікті қамтама-

сыз ету мақсатында күшейтілген 
режимде жұмыс атқаруда. Жал-
пы облыс бойынша су тасқыны 
кезінде жол жабу үшін облыстың 
полиция департаментінің 86 жеке 
құрамы жəне 42 техника жұмыл-
дырылды. Облыс жолдарында 
шамамен 350 жеңіл, 320 жүк жəне 
26 қоғамдық көлік, сондай-ақ 3 
мыңнан аса жүргізуші мен жолау-

Мемлекет басшысы Қа-
сым-Жомарт Тоқаевтың 
экономиканы əртарап-
тандыру бағытында бар-
лық жүйені цифрландыру 
жөніндегі тапсырмалары 
кезең-кезеңімен жүзеге асу-
да. Осыған орай, Qarmet 
компаниясының барлық 
көмір шахталарында өн-
діріс процестерін нақты 
уақыт режимінде бақы-
лауға мүмкіндік беретін 
DMMS цифрлық платфор-
масы орнатылатын болды. 
Бұл туралы аталған компа-
нияның баспасөз қызметі 
хабарлады. 

Компания 15 сəуірден барлық 
шахталарда жаңа цифрлық плат-
форманы, сондай-ақ, Тау -кен
басқармасында бірегей орталық 
диспетчерлік пунктті енгізуді 
бастайды. Жұмыстарды Qarmet 
компаниясы өнеркəсіптік қа-
уіпсіздікті ұйымдас тыру жөнін-
дегі инвестициялық міндетте-
мелер шеңберінде жоспарлап 
отыр. Жұмыстар биыл аяқтала-
ды деп күтілуде. 

Цифрлық платформа-
ны жеткізуші қазақстандық 
AG TЕСН компаниясы. Жүйе 
қазірдің өзінде əлем бойынша 
800 шахтада қолданылады. Ал, 
Қазақстанда 30 шахтада қолда-
ныста. DMMS Қазақстанның 
өнеркəсіптік қауіпсіздік тұжы-
рымдамасына енгізілген жəне 
Төтенше жағдайлар министрлі-
гі мақұлдаған.

Бүгінде позициялау жүйесі 
Qarmet көмір департаментінің 
сегіз шахтасының екеуінде ор-
натылғанын айту керек. 

Өз тілшімізден

шылар қалып қойды. Төтенше 
жағдайлар департаменті жəне 
жергілікті атқарушы билік өкіл-
дері қауіптің алдын алу мақсатын-
да ауқымды жұмыстар атқаруда, 
– дейді облыстық полиция депар-
таменті жергілікті полиция қыз-
меті басқармасының инспекторы 
Дəулет Қонақбаев.

Бір тəулік ішінде апат аймақта-
рында 5 190 қап төселіп, 13 500 
текше метр су сорылғанын айту 
керек. Жұмыстарға жеке құрам-
ның 273 адамы жəне 23 техника 
жұмылдырылды. 

Су тасқыны жағдайы қатаң 
бақылауда. Облыста жедел штаб 
су тасқыны жағдайын тəулік бойы 
қадағалап отыр. Барлық қызмет-
тер күшейтілген жұмыс режиміне 
ауыстырылды.

«Облыс тұрғындарын су басу 
жəне еріген судың жиналу қаупі 
туралы (8-7212) 43-36-36, 43-
37-37, 112 телефондары арқылы 
хабарлауларыңызды сұраймыз», 
– дейді төтенше жағдайлар депар-
таменті.

Суреттерді түсірген 
Жангелді ƏБДІҒАЛЫМ

Сайыстың ашылу салтана-
тында Қарағанды облысының 
бас имамы Естай Айтуғанұлы 
қатысушыларды Рамазан айы-
ның келуімен құттықтап, қаты-
сушыларға сəттілік тіледі. 

Сайысқа «Қамзе ата» 
мешітінің имамы Бауыржан 
Мейімбекұлы, «Əл-Азхар» 
университетінің түлегі Əбділ-
мəлік Мұратұлы, «Хусамаддин 
ас-Сығанақи» институтының 
түлегі, «Үштөбе-оқу ағарту 
орталығының» ұстазы Дəулет 
Ізетбекұлы төрелік етіп, сай-
ысқа қатысушы шəкірттерге 
Құран Кəрімді өз ережесіне сай 
тəжуидпен оқуға қатысты  жа-
рыс ережелерімен таныстырып 

● ДІН – ДІҢГЕК

Қасиетті айдағы 
қарилар байқауы

Қазақстан Мұсылмандары діни басқармасының төраға-
сы, Бас мүфти Наурызбай қажы Тағанұлының бастамасымен, 
Қарағанды облысының бас имамы Естай Айтуғанұлының ұй-
ымдастыруымен қасиетті Рамазан айының құрметіне Құран 
Кəрімнің 30 парасын жатқа оқудан сайыс өтті.

Аида РАХЫМҚҰЛОВА,
«Ortalyq Qazaqstan»

Қарағанды облысының əкімдігі Бұқар жырау ауданының əкімі 
Абылай Қайратқалиұлы Сұлтанғалиға орны толмас ауыр қаза  əкесі 

Қайратқали Сұлтанғалиұлы АЛЬСЕЙТОВТІҢ
қайтыс болуына байланысты қайғысына ортақтасып, көңіл айтады.

Е.Бөкетов Қарағанды университетінің экономика жəне заң 
факультеттері бакалавриат пен магистратураның келесі 

мамандықтары бойынша мамандар даярлайды:
«IT-кəсіпкерлік жəне цифрлық экономика», «Математикалық экономика, статис тика 

жəне деректерді талдау» (информатика + математика), «Экономика», «Менеджмент», «Есеп 
жəне аудит», «Қаржы», «Мемлекеттік жəне жергілікті басқару», «Маркетинг жəне SMM», 
«Логистика», «Мемлекеттік аудит», «Əлемдік экономика», «Кəсіпкерлік жəне жобаларды 
басқару» (география + математика), «Туризм», «Мейрамхана ісі жəне қонақ үй бизнесі» 
(география + шет тілі), «Құқықтану», «Халық аралық құқық», «Сот жəне прокурорлық қыз-
мет», «Кəсіпкерлік қызметті құқықтық реттеу», «Қылмыстық кірістерді жылыстатуға жəне 
терроризмді қаржыландыруға қарсы іс-қимыл жəне экономикалық қауіпсіздік», «Мемле-
кеттік билік жəне басқару органдарының қызметін құқықтық қамтамасыз ету», «Бизнесті 
заңдық қамтамасыз ету», «Жеке құқық» (дүниежүзі тарихы + адам, қоғам, құқық). Мемл.
лицензия: KZ83LAA00018495, «ҚР Білім жəне ғылым министрлігінің Ғылым жəне білім 
саласында сапаны қамтамасыз ету комитеті» 28.07.2020 ж. берген, тел.: 8(7212)35-64-05, 
https://buketov.edu.kz/, priemka@ksu.kz 

– Қала құраушы кəсіпорын 
биыл жұмыс басталатынын раста-
ды, – деді əкім. 

Қаржыландыру мен қалпына 
келтіруді толығымен инвестордың 
есебінен жүргізу жоспарлануда. 
Жақында өткен кездесуде Qarmet 
трамвай паркін іске қосу биыл 
қолға алынатыны айтылған. Сон-
дай-ақ, əкімнің айтуынша, əкімдік 
те  қарап қалмайды. Осы бағытта 
белгілі бір жұмыс атқарылады. 

–  Егер трамвай паркі компания-
ның құрылымдық бөлімшесінің 
бөлігі болмаса, бірақ, қоғамдық 
тасымалдарды ресми түрде жүзеге 
асыратын дербес кəсіпорынға ай-
налса, біз нормативтік-құқықтық 
актілерді əзірлейміз.  Бұл рейстік 
көлік ережелері келісілген. Осы-
дан кейін ресми түрде қалада 
трамвай рейстік көлігі пайда бо-
лады. Біз маршрутты бекітеміз, 
қолданыс тағы заңнамаға сəйкес 
тиісті тариф пен субсидияларды 
қарастырамыз, – деді қала əкімі.

Ал қоғамдық тасымалдағы 
TTS компаниясы туралы сотқа 
дейінгі талап арыз жөнелтілген. 

Шартта баяндалған талаптар-
ды, атап айтқанда қоғамдық көлік-
тің желіге шығу кестесін Теміртау 
əкімінің айтуынша, олар мүлде 

● БРИФИНГ

Теміртауда трамвай паркі жаңғырады 
Егер Qarmet жаңа инвесторы Теміртаудағы трамвай паркін 

қалпына келтіре алмаса, онда жергілікті билік оны қаланың 
коммуналдық меншігіне ауыстырады. Қала əкімі Ораз Тəуірбе-
ков Өңірлік коммуникациялар қызметі алаңында өткен брифинг 
барысында атап өткендей, бұл мəселе халық үшін өте маңызды.

сақтамай отыр. 
Төзімі түгесілген Теміртау 

тұрғындары аталған тасымалдау-
шының жұмысына соңғы уақытта 
наразылығын əлеуметтік желіде 
білдіруде. 

Бірінің алабажақ автобустар-
дың сыртқы  келбетіне көңілі тол-
маса, бірінің аялдамаларда көп 
күткісі жоқ. 

«Өкінішке орай, олар автобу-
с           тардың желіге шығу кестесін 
орындамайды. Осыған байланыс-
ты, заңнамада көзделгендей, сот 
тəртібімен талаптарды орында-
маған жағдайда, олармен шарт-
ты бұзуды жəне жаңа, бəсекеге 
қабілетті тасымалдаушылар үшін 
босатылған маршруттарға конкурс 

жариялауды жоспарлап отырмыз», 
– деп түсіндірді Ораз Тəуірбеков.

Жалпы, Теміртауда  14 қалалық 
маршрутта  бес тасымалдаушы 
қызмет атқарады. Ал олардың көп 

муналдық нысандарды аяқтауға 
қаржы бөлінді. Барлығы 14 жо-
баны аяқтау жоспарланған. Атап 
айтқанда, төрт көпқабатты тұрғын 
үй салынады. Пəтер кілттерін ке-
зекте тұрған 320 адам алады. Со-
нымен қатар, бюджет есебінен 
тағы 90 отбасы үшін тұрғын үй 
сатып алынады.

– Сумен жабдықтау сапасын 
жақсарту үшін Теміртау мен Ақтау-
да 58 шақырымға жуық желі салы-
нады, бұл тозуды 67,9%-дан 54,5%-
ға дейін төмендетуге мүмкіндік 
береді, – деді қала əкімі. – Кенттің 
700-ден астам тұрғыны орталық 
сумен жабдықтауды пайдаланады. 
Соцқаладағы су бұру желілерінің 
құрылысы жалғасады. Онда орта-
лық кəрізге 2,5 мың абонент қо-
сылады. Оң жағалауға да су бұру 
желілеріне қаржыландыру бөлінді.  

Ескі қала мен оң жағалау 
тұрғындары магистральдық газ құ-
бырына қол жеткізеді.  Бұл – 1,7 
мыңнан астам үй.  Бұдан басқа, 1-ші 
кезектің 4-ші іске қосу кешенін, 
сондай-ақ, 1-ші жəне 2-ші ӨК-нің 
үшінші кезегін іске асыру жөнін-
дегі жоба шеңберінде газ тарту 
желілерінің құрылысы жалғасады.

2025 жылы табиғи газ №№ 
8, 9, 9а, 85, 86, 86а, 86а, 87, 91а, 
91б, «Отрадное»,  «Горка дружбы» 
шағынаудандарының, сонымен 
бірге, «АББ» орамы мен «Нан за-
уыты» ауданының тұрғындарына 
жетеді. 

Əділет ШОПЕН

бөлігі TTS компаниясының иелі-
гінде. Қалған төрт тасымалдаушы 
бағдарламаға сай жұмыс кестесін 
сақтап отыр. Автобустардың желі-
ге шығуы 70%-ды құрайды.

«Баршаға ортақ талап – екінші 
тоқсаннан бастап электрондық би-
летке көшу.  Екінші мəселе – сая-
бақты жаңарту, маршруттардағы 
сыйымдылығы төмен автобу-
старды үлкен сыйымдылықтағы 
автобус тарға ауыстыру. Бұл – бар-
лық тасымалдаушылар үшін ортақ 
талап», – деп қорытындылады 
қала əкімі.

Теміртауда жылу сапасын жақ-
сарту үшін магистральді құбыр 
салу жалғасады. Биыл металлург-
тер қаласында бірқатар ірі ком-

«Судың да сұрауы бар» 

Осындай үрейлі сауал əр сана-
лы азаматты мазалайды бұл күн-
де. Шынымен-ақ қорқынышты! 
Жобалап алғанда, кейінгі жиыр-
ма жылда жаһан жұртының осы 
проблемамен басы қатып жүр. 
«Көрінген таудың алыстығы жоқ». 
Су тапшылығы бар. Ғалымдар ор-
тақ үйіміз үлкен апаттың алдын-
да тұрғанын айтып, дабыл қағып 
жүр. Əлемдегі судың 97,5%-ы 
–  тұзды су. Соның тек 2,5%-ы 
ғана тұщы, яғни, тұтынуға жарам-
ды. Жер бетіндегі 1 400 миллион 
текше шақырым судың тұщы суы 
небəрі 35 миллион текше метрді 
құрайды екен. Материктерді қор-
шаған мұхиттарға қарасаңыз, суға 
шылқып отырғандаймыз. Əсте 
олай емес екен-ау. 

Əлемді қоя тұрайық. 
Құрғақшылық Қазақстанға да же-
теді деген қауіп бар. Бұны Мем-
лекет басшысы Қасым-Жомарт 
Тоқаев биік мінберлерден жиі ай-
тып, дабыл қағып жүр. Президент 
дабыл қақса, бейқам отыруға жөн 
жоқ деген сөз. Үнемге көшкен 
абзал. Президент бір сөзінде «Са-
рапшылардың пайымдауынша, 
2040 жылға қарай суға деген сұра-
ныс 50 пайызға артады. Қазақстан 
2050 жылға қарай «суға өте 
мұқтаж» елдердің санатына кіруі 
мүмкін. Қазір елімізде 600 мыңнан 
астам адам таза ауыз суға зəру. Бұл 
– ауылдағы ағайын ғана емес, қала 
халқы үшін де өте өзекті мəселе. 
Бүгіннің өзінде Астана қаласын-
да ауыз су жетіспеушілігі бар. Ірі 
шаһарлардың инфрақұрылымы 
жылдан-жылға артып келе жатқан 
сұранысқа жауап бере алмай 
отыр. Тіпті, Астананың өзінде су 
тапшылығы қатты сезіле бастады. 
Басты себептің бірі – құрылыстың 
көбеюі. Үнемшіл болмасақ, таза 
су беретін жаңа нысандарды іске 
қосқанмен, тапшылықты жоя ал-
маймыз», – деді.

Аймағымыздағы ахуалға бір 
сəт назар аударайық. Былтыр 
облыс əкімдігінде ауыл шару-
ашылығы саласының өкілдерімен 
жиын өткен еді. Жиында шару-
алардың мəселелері тыңдалды. 
Сондағы айтылған мəселелердің 
басым бөлігі осы суға қатысты 
болды. Су тапшылығы əсіресе 
Шет ауданында алқымнан алып 
тұр екен. Кəсіп иелері тіршілік 
нəріне қол жеткізу үшін қыруар 
қаражатқа əр жерден құдық қазуға 
мəжбүр екен. Су алу машақатқа 
айналған.

Күндердің бір күні ауыз су таусылды делік. Сол күн жетсе, 
Адамзат баласы нендей халге түседі екен? Қалай өмір сүреміз? 
Су – тіршілік нəрі ғой. Көз алдыңызға елестетіп көріңізші. 
Елес тетіп əуреленбей-ақ, Африка құрлығындағы шөл хақында 
түсірілген деректі фильмдерді қарап шықсаңыз да болады. 

Ерік НАРЫН,
«Ortalyq Qazaqstan»

Бұқар жырау ауданына қарас-
ты Үштөбе ауылдық округінде де 
жағдай мəз емес. Жаз келсе бол-
ды, ауыл жұрты суға жете алмай 
дүрлігеді. Үнемдеу мақсатында 
жергілікті билік тіршілік нəрін 
тек таңертең жəне кешке ғана 
беруге мəжбүр.  Бұл мəселе бір-

неше жыл қатарынан тұрғындар 
тарапынан көтеріліп келеді. Елді 
мекенде бау -бақша жайқалтып 
отырғандар көп. Одан бөлек, ірі, 
орта жəне шағын кəсіп нысан-
дары қала іргесіндегі ауылда кө-
бейіп келеді. Ірілердің қатарында 
К.Маркс атындағы құс фабрика-
сы мен құрылыс материалдарын 
өндіретін зауыт бар. Кіреберісін-
де шаруа қожалығы мен үлкен 
қоғамдық монша тұр. Оның үсті-
не, Үштөбеде жыл сайын үй кө-
беюде. Яғни, тұтынушылар саны 
артуда. 2018-2020 жылға дейін 
Үштөбедегі тұрғын саны 700-ден 
сəл асып тұрған. Кейінгі жылдары 
3 мыңнан асып жығылды. Үдере 
көшіп келу байқалады. 1000-ға 
жуық үй бар. Ауыл əкімдігінде-
гілердің айтуынша, қыс мезгілін-
де тек 2 ұңғымадан су алынады 
екен. Ал, жаз айларында 8 ұңғыма 
іске қосылады. 8 ұңғыма іске қо-
сылса да су жетпей жатады. Ауыз 
су тапшылығын жою үшін биыл 
елді мекенде тағы бір ұңғыма қа-
зылмақ. 

Ел Президенті Қасым-Жомарт 
Тоқаев алқымнан алып тұрған 
мəселені шешудің бір жолы – үнем 
деді. Үнемге көшірудің нақты жо-
лын да ұсынған. «Оны неғұрлым 
көп тұтынсаң, соғұрлым көп ақша 
төлейсің. Бұл – жұртты үнемшіл 
болуға үйрететін əділетті жəне 
қарапайым ұстаным. Дамыған 
елдердің тұрғындары əр нəрсенің 

қадірін біледі. Үнемшілдік олар-
дың өмір салтына айналған. Тіпті, 
су мен жылуды ысырап етпеуді 
балаларға жастайынан үйретеді. 
Біздің азаматтарымыз да осындай 
үнемшіл болуы керек. Əсіресе, 
суды үнемдеп тұтынуымыз керек. 
Мен су тапшылығының артып 
жатқанын ұдайы айтып жүрмін», 
– деді Мемлекет басшысы. Пре-
зидент автокөлік жуатын орын-
дардың да ысырапшылдығын 
сынға алды. Осы тұста Қарағанды 
қаласында қаптап тұрған көлік 

жуу орындарын айтпай кетуге 
болмайды. Облыстық энергети-
ка жəне тұрғын үй-коммуналдық 
шаруашылық басқармасының бас-
шысы Арман Саттыбаев Прези-
дент тарапынан айтылған сынның 
ескеріліп, шаралар қолданылып 
жатқанын айтты.  

– Бүгінгі таңда облыстың ав-
токөлік жуу станциялары қызмет-
ті жүзеге асыру үшін орталықтан-
дырылған сумен жабдықтау 
желілерінен су алады. Мəселен, 
2023 жылы облыстың су арнала-
ры осы саладағы бизнес субъек-
тілеріне 153,8 мың текше метр су 
берді. Суды үнемдеу мақсатында 
бизнес субъектілері тұтынылатын 
суды қайта пайдалану үшін тазар-
ту құрылғыларын орнатуы тиіс, – 
деді Арман Саттыбаев. 

Ресей мен Түркияда жəне Еу-
ропа елдерінде көлік жуу өте қым-
батқа түседі. Қалтасы қалыңдар 
ғана темір тұлпарын «еркелете» 
алады. 

Айтпақшы, жаңа жыл 
басталғалы бір ғана Қарағанды-
ның өзінде 10 шақты көлік жуу 
орыны жабылыпты. Себебі біреу: 
судың мол мөлшерін қажет ететін 
кəсіптік нысандар үшін тіршілік 
нəрінің тарифі күрт қымбаттапты. 
Тиімсіз. 

Көлік жуатын орындарды 
былай қойғанда, суымыз шұрық-
тесік құбырлармен де ағып кетуде. 
Жіберілген судың мол мөлшері 

межелі жеріне жетпей, құмға сіңіп 
жатыр. Жауапты басқарманың 
берген дерегіне сүйенсек, облыста 
сумен қамтамасыз етуге арналған 
құбырлар желісінің 48,4%-ы то-
зып тұр. Шіріген құбырларды ал-
мастыруға қаржының барлық 
көзінен 18,5 млрд. теңге бөлініпті. 

Осы жылдың аяғына дейін ай-
мақтағы ауыз суға қолжетімділікті 
толықтай қамтамасыз ету жоспар-
ланған. Қалаларда – 99,4%, ауыл-
дарда – 98,8%.  

Облыстың жалпы жылдық 
су ресурсы шамамен алғанда 3,4 
млрд. текше метрді құрайды. 
Қазіргі уақытта бір жыл ішінде 
жобалап алғанда 1,6 млрд. тек-
ше метрге дейін су тұтынылады 
екен.  Айналмалы жəне дəйек-
ті-қайта сумен жабдықтау көлемі 
таза су алудың шамамен 45%-ын 
құрайды. Аймақтағы су көздері: 
Шерубай-Нұра мен Соқыр жəне 
Нұра өзені, Қара-Кеңгір мен 
Жезді салалары бар Сарысу өзені, 
«Ертіс-Қарағанды» каналы, Есіл 
өзені, Балқаш көлі. 

Облыста жетпістен аса тазар-
ту қондырғысы жұмыс істейді. 
Сонымен қатар, бірқатар тазарту 
құрылыстарын салу, реконструк-
циялау жəне кеңейту қажеттілі-
гі күн тəртібінде тұр. Ластанған 
ағынды сулардың Балқаш көлі-
не түсуін болдырмау жөніндегі 
іс-шаралар кешенін орындау қа-
жеттілігі де бар. 

Ғалымдардың дерегінше, Қа-
зақстан даласының 90%-ы құрғақ, 
яғни, ылғалдығы төмен жəне су 
қоры аз. 

«Судың да сұрауы бар» дейміз. 
Тіршілік нəрінің қадір-қасиетіне 
жетіп, үнемге көшу – уақыт тала-
бы болып тұр. 

өтті. Баға беру барысында үміт-
кердің оқу мəнерінен бастап, 
дыбыстарды шығаруы мен тə-
жуид ережелерін сақтауына аса 
мəн берілді. 

Жоғары деңгейде өткен сай-
ыс нəтижесі бойынша, Сайд-
махмуд Муллаев (300 000 теңге) 
сайыс жеңімпазы атанса, жүл-
делі ІІ орынды Қасым Əбдіразақ 
(200 000 теңге) иеленді. Ал, ІІІ 
орын  Жанəділ Тілеуқұлдың ше-
берлігіне лайықты деп танылды 
(100 000 теңге). 

Сонымен қатар, сайыста 
жеңімпаздардан бөлек  жоға-
ры нəтиже көрсеткен Мухам-
мад Тұрдымахаммед, Ибрагим 
Əбдіразақ жəне Бекболат Жа-
нарбекұлына қаржылай 50 000 
теңгеден ынталандыру сертифи-
каттары табысталды.

«Saryarqa Aqparat» медиахолдингінің ұжымы белгілі журналист, 
«Ortalyq Qazaqstan» газетінің ардагері, Қазақстанның Құрметті жур-
налисі Серік Сексенұлына қайын енесі

Қаман МҰСАҚЫЗЫНЫҢ
қайтыс болуына байланысты қайғысына ортақтасып, көңіл  айтады.

Жалпы əлемде қиярдың 
отыз дан астам ерекше сорты 
бар. Олардың ең экзотикалық 
түрлерінің өзі суық аймақтар-
да тез тамыр алады. Кез келген 
тұқымы жоғары өнім береді, 
тіпті, бірқатарлары ерекше 
дəмге ие болса, біразы емдік 
мақсатта қолданылады.

– Банан дəмі бар қиярдың 
жаңа түрі отырғызу жəне күту 
кезінде көп күтімді қажет ет-
пейді. Тек таяныш болса болға-

● БӘРЕКЕЛДІ!

Банан дəмі бар қияр
Қарағандылық фермерлер қиярдың жаңа түрін ойлап 

тапты. Банан дəмі бар көкөністің қабығы да сары. Қиярдың 
жаңа түрі көп күтімді қажет етпейді. 

Салтанат ІЛИЯШ,
«Ortalyq Qazaqstan»

ны. Бұл қияр жемісінің пішінін 
сақтауға жəне жемістерді қо-
ректік заттармен қамтамасыз 
ету үшін жеткілікті вегетативті 
массаны дамытуға көмектеседі. 
Жаңа қиярды күн шуақты жер-
лерде жəне жартылай көлеңкеде 
өсіруге болады. Яғни, суғарып, 
азықтандырып, арамшөптерін 
жұлып отырса болғаны, – дейді 
фермерлер. 

Бірақ, əзірге жаңа сорттың 
атауы жоқ. Айта кету керек, ба-
нан дəмі бар қиярмен Қарағанды 
хайуанаттар бағындағы жануар-
ларды қоректендіретін болады. 

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

(Соңы. Басы 1-бетте).

Жарыстың тұрақты бас төрешісі – 
халықаралық спорттық және білім беру 
робототехникасы қауымдастығының 
президенті Максим Васильевтің айтуын-
ша, жыл сайын фестивальдің ауқымы 
кеңейіп, бәсекелестік артып келеді. Биыл 
оқушылар робот-тышқан, робот геоме-
триясы және басқарылатын роботтардың 
фин-футболы, олардың лабиринттен өтуі, 
робо-сумо және биатлон, теңге алу, кедер-
гілерден өтіп, жарысты.

– RoboLand жас қатысушыларға тех-
никалық шығармашылықта өзін көрсе-
туге көбірек мүмкіндіктер береді. Ең ірі 
фестивальдар 2019 жылы өте бастады, 
содан кейін алдын ала іріктеу кезең-
дері ұйымдас тырылды. Бұл фестиваль 
осымен 9-шы мәрте өтіп жатқандықтан, 
тәжірибеміз бар. Бұл сайыста бірінші 
рет бас төреші болып тұрған жоқпын. 
Фестивальда іс жүзінде өздерінің білім 
беру процестерінде роботтарды пайдала-
налатын оқушылар қатысады. Роботтар-
ды өздерінің ұстаздарының көмегімен, 
нұсқауымен жасап үйренген балалар бақ 
сынайды. Сайыс қорытындылары секун-
домер қорытындысы мен балл бойын-
ша шығарылады, – деді жарыстың бас 
төрешісі Максим Васильев.

Өзбекстаннан келген делегация бас-
шысы Эльдар Аппазов бұл жерге тәжіри-
бе жинау үшін арнайы келетінін айтты.

– RoboLand-ке биыл 4-ші рет қатысу-
дамыз. Біздің елімізде мұндай деңгейдегі 
фестивальдар өткізілмейді. Кейін өзіміз-
ге өткізу үшін тәжірибе жинауға тыры-

Роботтар шеруі мәреге жетті ● СУРДОТХЭКВОНДО

Қырғызстаннан
олжалы оралды

Қырғызстан астанасы Бішкекте 
сурдотхэквондодан өткен әлем чем-
пионатынан қарағандылық спорт-
шылар бір алтын, үш күміс және екі 
қола медаль жеңіп алды.  

Аталған чемпионатқа 20 елден 195 
спортшы қатысқан. Қазақстан құрамасы 
сапында 22 спортшы бақ сынап, жүлделі 
орындардан көрінді. Байрақты бәсекеде 
өнер көрсеткен спортшыларды Қазақстан 
сурдотхэквондо федерациясының прези-
денті Руслан Ищанов жаттықтырады.

57 келіде өнер көрсеткен қараған-
дылық Айжамал Әбдікатова барлық 
жекпе-жегінде қарсылас шақ келтірмей, І 
орын иеленді. Ал, 58 келіде сынға түскен 
Аян Әбдіраш пен 62 келідегі Әсем Бай-
махан, 63 келіде Аңсар Орлов жүлделі ІІ 
орыннан көрінді. 

Ал, 68 келіде сынға түскен Нұрдәулет 
Жақып пен +87 келіде Виктор Фрундин 
жүлделі ІІІ орынға ие болды.

● ФУТБОЛ

«Шахтер» тағы
жеңілді

Қарағандылық «Шахтер» клу-
бы ел чемпионаты басталғалы ұпай 
еншілей алмай келеді. Жерлестер 
ІІІ-турда өз алаңында түркістан-
дық «Тұран» клубын қабылдап, 0:2 
есебімен жеңіліп қалды.

Алаң қожайындары допқа иелік ету 
көрсеткіші жағынан қарсыластарынан 
басым болғанымен, нәтиже ойдағыдай 
болмады. 7-ші минутта қарсылас команда 
шабуылшысы Вака Леонардо есеп ашты.

39-шы минутта қорғаушы Слука 
Бранислав әріптесі Павел Киреенконың 
асыр ған пасын қақпаға бағыттап, есепті 
еселеді. 

Осылайша жерлестер түркістан-
дықтардан айласын асыра алмай, турнир 
кестесіндегі соңғы орынға табан тіреді. 

● ХОККЕЙ

Үздік атануға
үміткерміз

Pro hokei ligasy сайты жартылай 
финалдық плей-офф сериясының 
үздіктерін анықтауға шақырады. 
Мұнда хоккей жанкүйерлерінің 
көмегімен «Үздік гол», «Үздік сейв» 
және «Үздік қақтығыс» аталымы 
бойынша үздіктерді анықтамақ. 
Бұл қатарда қарағандылық «Са-
рыарқа» хоккей клубының ойын-
шылары да бар.

Шабуылшы Тимур Шингареевтің 
сырт алаңда «Арлан» клубына соққан 
голын үздіктер қатарына лайық деп тап-
қан. Сонымен қатар, шабуылшы Антон 
Золбиннің де салған шайбалары үздіктер 
қатарында. Айта кетейік, өкінішке қа-
рай жерлестер «Арлан» клубымен өткен 
соңғы төрт ойында жеңіліп қалған.

Ал, «Арлан» клубымен өткен сырт 
алаңдағы ойында қақпашы Данил Кадоч-
ников керемет сейвтер жасаған еді. Pro 
hokei ligasy сайтының таңдауымен қа-
рағандылық клубтың қақпашысы үздіктер 
қатарына енген.

Қорғаушы Дмитрий Стулов пен 
шабуылшы Евгений Лызинді әсерлі 
қақтығыстары үшін үздіктер қатарына ен-
ген. Енді хоккей жанкүйерлері Pro hokei 
ligasy.kz сайтына кіріп, шын мықтыны 
анықтау ғана қалды.

Дайындаған
Ербол ЕРБОЛАТ,

«Ortalyq Qazaqstan»
Сурет ашық дереккөзден

баға он жыл толады. Өз кезегінде ұйымда-
стырушылар ауқымын бұдан әрмен кеңей-
тіп, мүмкіндікті молайтатынын айтады. 
Осы орайда білім берудегі инновациялық 
тәсілдерді енгізу шеңберінде облыста 
240-тан астам робототехника зертхана-
лары жұмыс істейтінін айта кеткен жөн. 
700-ге жуық информатика және физика 
мұғалімдері «Робототехниканы оқыту 
әдістемесі» курсы бойынша білімдерін 
жетілдірген. Өткен жылы «Мұрагер» ма-
мандандырылған мектеп-лицей-интер-
натының оқушылары робототехникадан 
АҚШ-та өткен чемпионаттың жеңімпа-
зы атанып, ел тарихында тұңғыш рет 
Champions Award сыйлығының қола жүл-
дегері атанған.

Робототехника фестивалінің жыл 
сайын Қарағандыда өтетін ескерсек, бұл 
– облыста ИТ индустриясы қарқын алға-
нының айрықша көрсеткіші. Мәселен, 
мектеп оқушысының өзі асыға баратын 
2021 жылдың соңында іске қосылған 
«Терриконды алқап» өңірлік IT-хабы да-
рынды жастар мен мамандар үшін IT 
және Digital саласының ерекше нүктесіне 
айналған. Алқап жұмысының нәтижесін-
де облыста бизнес-бағдарламадан өткен 
стартап-жобалардың саны 700-ден асып, 
IT&Digital-компаниясында 500-ге жуық 
адам жұмысқа орналасты. 

Білікті жастардың сөзіне сүйенсек, 
өңірде 10 мың IT маманды оқытып шығару 
– бірнеше жаңа ірі зауыттар салғанмен тең. 
Қазір аймақта 3 мыңға жуық IT-компания-
лардың қызметкерлері жұмыс істейді. 

Суреттерді түсірген 
Александр МАРЧЕНКО

самыз. Біздің үлкен құрамада – 6 жастан 
18 жасқа дейінгі 25 қатысушы бар. Олар 
12 санатта бақ сынады. Өткен жыл да біз 
үшін жемісті болды. Жалпы командалық 
есепте екінші орынға ие болдық, – дейді 
Эльдар Аппазов. 

Бішкектен келген RoboLand-тың бір-
неше дүркін жүлдегері 18 жастағы Ринат 
Советканов та фестивальға төртінші рет 
қатысуда. Жастар командамен бірге экоро-
бот құруды талап ететін шығармашылық 
санатта өнер көрсетті.

– Әлемде қоршаған ортаны қорғау 
тақырыбы – өзекті. Өйткені, жаһандық 
жылыну және басқа факторлар жүріп жа-

тыр. Біз экологияға теріс әсерді азайтуға 
ықпал еткіміз келеді. Таза энергия өндіру 
үшін модульдік жел генераторын жаса-
дық, – дейді қатысушы.

Жарасым тапқан өнертапқыштар жәр-
меңкесі тартысты өтті. Өнертапқыштар 
сайысында командалық есепте жүлделі І 
орынды Қарағанды облысының құрамасы 
жеңіп алды. ІІ орын Өзбекстаннан келген 
өрендерге бұйырды. Үздік үшінді орында 
Павлодар облысының құрамасы иеленді. 
Жүлдегерлер Алғыс хат және естелік сый-
лықтармен марапатталды. 

Ұйымдастырушылардың айтуынша, 
келер жылы оқушылар арасындағы ірі жо-

Байқау 3 аталым бойынша өтті. Біріншісі: «Аруы 
адамзаттың – өлең деген!». Мұнда қатысушы ақынның 
өлеңдерін мәнерлеп оқыды. Қазылар алқасы үміткердің 
тіл тазалығына, мәнеріне баға берді. Екіншісі:  «Мен – 
һас сақтың қара өлеңі...». Бұл аталымда жас ақындар 
бағын сынады. Олар еркін тақырыпта 3 өлеңін қазылар 
алқасынан ұсынды. Мықтының мықтысын анықтау үшін 
аудиторияда қосымша тақырыптарға өлеңдер жазуға 
тапсырма да берілді.  Үшіншісі: «Жүрекке жақын әндер». 
Бұл аталымда жас әншілер Серік Ақсұңқарұлының сөзі-
не жазылған әндерді орындады. 

Биылғы байқау өзгелерінен ерекшеленді. Мәселен, 
гумманитарлықтар техникалық бағытта білім алып 
жатқандардан бөлек бақ сынады. Қатысушылардың жал-
пы саны 42-ге жетті. Әр аталымда 3 жүлделі орын беріл-
ді. Ал, жүлдеге ілікпегендерге арнайы сертификаттар 
табысталды. 

Серік Ақсұңқарұлы атындағы оқулар 13 жыл қата-
рынан ұйымдастырылып келеді. Ұйымдастырушылар 
байқауды республикалық деңгейге шығаруды көздеп 
жүр. Себебі, қатысушылардың саны жыл санап артып 
келеді екен. 

– Бұл оқулардың 10 жылдан астам тарихы бар. Бү-
гінде ұйымдастыруды облыстық білім басқармасының 
жоспарына сәйкес облыстық әдістемелік кеңес қолға 
алған. Кейінгі бірнеше жылда байқаудың беделі де, дең-
гейі де жоғарылады. Бұған өте қуаныштымыз! Келешек-
те республикалық дәрежеге шығаруды көздеп жүрміз. Әр 
өңірдің мықтылары бағы мен бабын сынаса деген тілек 
бар. Серік Ақсұңқарұлының өлеңдерін екінің бірі түсі-
не бермейді. Өлеңдері – өте мазмұнды, мағыналы. Кейде 
екі-үш рет қайталап оқуға тура келеді. Бүгінгі байқауға 
келгендердің қарасы қалың екен. Соны көріп көңіліміз 
жадырап тұр. Серік Ақсұңқарұлының өлеңдері жас ұр-
пақтың тәрбиесіне ауадай қажет. Өйткені, ақынның 

● БАЙҚАУ

Жас дарындар бақ сынады
Қарағанды жоғарғы гумманитарлық колледжінде ақын,  Халықаралық «Алаш» сыйлығының лауре-

аты, Қазақстанның еңбек сіңірген қайраткері, Абай  атындағы Мемлекеттік сыйлығының иегері, Серік 
Ақсұңқарұлының облыстық оқулары өтті. Байқау жыл сайын ақынның туған күні қарсаңында ұйымдас-
тырылып келеді.  Биыл 13-ші рет.

Ерік НАРЫН,
«Ortalyq Qazaqstan»

шығармашылығында ұлттық рух бар, – деді колледж ди-
ректоры Есжан Әміров. 

Гуманитарлық бағыттағы «Аруы адамзаттың – өлең 
деген!» аталымында I-орынды Қарағанды жоғары гу-
манитарлық колледжінің студенті Алданыш Мақыжан,   
II-орынды Ә.Мусин атындағы Балқаш гумани тарлық-
техникалық колледжінің студенті Аяжан Қусылбекова, 
III-орынды Балқаш қаласының медициналық колледжі-
нен келген Сабина Сарманова иеленді. Ал, техника-
лық бағыт бойынша көш басынан Ж.Букенов атындағы 
Қарағанды банк колледжінің студенті Ақпейіл Саябек 
көрінді. II-орынды Теміртау жоғары политехникалық 
колледжінің студенті Балнұр Наурызбаева еншіледі. 
III-орынды Қазтұтынуодағы Қарағанды университетінің 
студенті Аяулым Болатбекқызы иеленді. 

Гумманитарлық бағыттағы «Мен – һас сақтың қара 
өлеңі...» аталымында I-орын Абай Құнанбаев атындағы 
Саран жоғары гуманитарлық-техникалық колледжінің 
студенті Ислам Еркебұланға, II-орын Қарағанды жоғары 
гуманитарлық колледжінің студенті Аружан Амантайға, 
III-орын Қарағанды «Болашақ» жоғарғы колледжінің сту-
денті Рамазан Мейрашқа бұйырды. Ал, техникалық бағыт-
та Теміртау жоғары политехникалық колледжінің студенті 
Асхат Серіков, Қарағанды тамақтандыру және сервис 
колледжінің студенті Рәзия Әбдуәли, Қазтұтынуодағы Қа-
рағанды университетінің түлегі Расул Тұран үздік атанды. 

Гумманитарлық бағыттағы  «Жүрекке жақын ән-
дер» номинациясында Қарағанды жоғары гуманитар-
лық колледжінің студенті Бекжан Сейдіғазы, Шет тілдер 
колледжінің студенті Арайлым Тұрсынбаева, Теміртау 
жоғары медициналық колледжінің студенті Нұрси-
ла Қадырова қара үзді. Техникалық бағытта Теміртау 
кәсіптік-техникалық колледжінің студенті Азамат То-
лухавалұлы, Қарағанды жоғары политехникалық кол-
леджінің студенті Нұркелді Нұрғазы, Қарағанды техни-
ка-құрылыс колледжінің студенті Әйгерім Нұржанова 
үздік атанды.

Сурет ұйымдастырушылардан

Қарағандының театр сүйер жұртшылығы бұл ұжым-
ды бұрыннан таниды. Атап айтсақ, «Бунный Зазнайка» 
және «Бір кездері Сыройка болған» ертегілерін, «Үйге 
барғым келеді» музыкалық драмасын, «Сеньорита 
Рита», «Перғауындар» және «Насреддин» комедияла-
рымен қарағандылықтарды баурап алған болатын. Бұл 
жолы Жамбыл театры қарағандылық көрермендерге үш 
кешкі қойылым көрсетеді.  17 сәуірде А.Касонның «Сав-
ромат» комедиялық мелодрамасын береді. 18 сәуірде 
С.Антоновтың «Васка» комедиясы, ал 19 сәуірде «Джо-
керс» қойылымы стентдаптық жанрда болады. Бұдан 
бөлек театр ұжымының қоржынында жас көрермендер 
үшін де базарлық бар.  17-19 сәуірде күндізгі көрсетілім-
де балаларға арналған «Аладдиннің сиқырлы шамы» ер-
тегісі ұсынылады. 

Атын атап, түсін түстеп тоқталар қойылымның бірі 
ол 1 сағат 45 минутқа созылатын Игорь Седин түсір-
ген Алехандро Касонның пьесасына негізделген «Ди-
карь» (Жабайы) мелодрамалық комедиясы. Мұнда оқиға 
желісі бойынша апалы-сіңлілі екі қыз жиеніне қалай 
ұстаз іздегені туралы баяндалады. Зерек әрі жылдам тіл 
табысар жас маман іздеу жолында апалы-сіңлі қыздар 
небір оқиғаны бастан өткереді.

● ӨНЕР КҮНДЕЛІГІ

Тараз театрының 
тартуы

Жамбыл облыстық орыс драма театры осы-
дан екі жыл бұрын Қарағандыға гастрольдік са-
пармен келіп, шығыс ертегілерінің ерекшелігін 
танытқан еді. Биыл труппа тың ой салар ерек-
ше туындыларын арқалап тағы да келмек. Олар  
алып келген базарлықтарын 17-19 сәуір күндері 
Станиславский драма театрында сахналайды. 

Жан АМАНТАЙ,
«Ortalyq Qazaqstan»  

